
компонентами, нуждается  в серьезной координации и регулировании со стороны
государства.

Кез келген елдің ұлттық экономикасының дамуында іскерлік туризм маңызды рөл
атқарады, ол ел экономикасының əлемдік нарыққа шоғырлануына белсенді ат салысады жəне
саяхат түрлерінің ішіндегі ең жоғарғы табысты жəне болашағы бар туризм түрі, ол жоғарғы,
тұрақты өсіммен жəне экономикалық, саяси, климаттық, ауа-райлық жəне басқа
факторлардың əсеріне тұрақтылықпен төтеп берумен сипатталады.

Қазақстан Республикасында іскерлік туризмнің дамуының қазіргі жағдайы оның
белгілі тұрақты даму тенденциясын көрсетеді. Соңғы жылдары бизнес туризм əлемдік
туриндустрияның ең жоғарғы табысты салаларының біріне айналуда.  2020 жылға дейін
əлемде іскерлік сапарлар көлемі 3 есе өседі деп болжануда – жылына 564 млн. АҚШ
доллардан 1,6 млрд – қа дейін, ал сала бойынша кіріс жалпы 5 есеге өседі – 399 млрд. АҚШ
долларынан 2 трлн. АҚШ долларына дейін. Бірақ, бүгінгі күні Қазақстан Республикасының
іскерлік туризмі сегментінде белгілі проблемалар мен қатерлер сақталуда, оны SWOT-анализ
əдісі көмегімен талдайық.

Жүргізілген зерттеу Қазақстандағы жəне Орталық Азияда іскерлік туризмнің нашар
дамуының басты проблемасы болып, іскерлік туризм туралы  жалпыға міндетті түсініктің
жəне осы бағыт бойынша компаниялардың саясаты мен кадрлардың болмауын көрсетті.

Екінші жағы көптеген жергілікті турагенттіктер, отельдер жəне басқада жеткізушілер
жергілікті жəне шетел бизнесмендеріне сапалы өнім ұсына алмауы немесе өндіріп
шығармауы.

Үшінші себеп, туристік инфрақұрылым жағынан ұсынылатын қызмет, отель жəне
(ауежолжиегі) авиалиния құны, дамыған шет елдерге қарағанда Қазақстанда  көп есе жоғары.
Отельдердің, əуе тасымалыныңжəне туристік қызметтердің қымбаттығы жəне сапалы
сервистің жоқтығы жалпы туризмнің дамуына, іскерлік туризмге кері əсерін тигізеді.

Іскерлік туризмнің баяу дамуының төртінші себебі Қазақстандық компаниялар
европалық немесе американдық сауда-экономикалық байланыстарға əлсіз
шоғырландырылуы. Қазақстандық компаниялар көбінесе көрші  Ресейлік немесе Қытай
компанияларымен ғана бірлесе жұмыс жасайды. Осының себебінен біздің аймақта
саяхаттайтын шетел бизнесмендерінің пайызы төмен деңгейде [1].

Қазақстандағы жалпы іскерлік туризмнің жағдайы мен маңызды проблемаларына
тоқталайық:

1) келу туризмін дамыту  үшін қажетті аймақтардың оңтайлы имиджін
қалыптастыратын PR-қызметті сауатты қолданысының жоқтығы.  Бизнес туризмде кəсіби
имиджелогия қажет. Ең кілтті проблемалардың бірі бизнесмендердің кросс-мəдениеттік
құзыреттілігі жəне PR-қызметкерлері енетін бизне-туризмдегі кəсібилілік оның ішіне
олардың ұлттық жəне тілдік айырмашылықты білуі, əр түрлі мəдениет өкілдерімен келіс сөз
жүргізе алуы.  Бүгінгі аласапыран  уақытта бизнестегі табыс сыртқы факторларға ғана
тəуелді емес (экономика, саясат жəне т.б), адамдардың мəдени айырмашылығын түсінуге де
тəуелді;

2) мақсатты түрде, нақты бір мамандық иесі кəсіби кадрлар даярлаудың мемлекеттік
жəне ведомство аралық деңгейлерде ойластырылуының болмауы. Біздің туризм бойынша
мамандандырылған институттар бұрынғысынша кең профильді мамандық иелерін даярлауға
бейім. Батыс елдерінде кəсіпкерлермен жұмыс істеуде, бизнес-туризмнің өзіне тəн
ерекшелігі бар екенін əлде қайда бұрын түсінген, ол кəсіби консалтинг жəне менеджмент.
Осы салада іскерлік сапарлардың ұйымдастырылу əдісін жақсы білумен қатар бизнестің
жүргізілу ерекшелігін білетін жəне бизнес саяхаттың қажеттілігін түсінетін, іскерлік
шараларды  ұйымдастыру ерекшеліктерін, хаттама жəне басқа да көп жағдайларды білетін
ерекше кəсіби маман иелері жұмыс атқару керек;

3) іскерлік туризм индустриясындағы өткізіліп жатқан халықаралық көрмелерге
қатысуға қажетті деңгейдегі көңілдің бөлінбеуі.    Көрме –  бизнестің ілгерлеуіне септігін
тигізетін құрал болып табылады. Қазақстанда мемлекеттік саясат жəне кəсіпкерлік
тарапынан іскерлік туризм көрмелерінің рөлін бағаламау жаппай белең алған;

4) шет мемлекет азаматтарына бүгінде орнатылған қазақстандық виза беру  тəртібінің
миграциялық тұрғыда қауіпсіздігі келу туризмінің өсіміне септігін тигізбейді;

5) мейманханаларда орналастыру сапасы мен бағасының сəйкессіздігі.
Осы аталған факторлардың əр қайсысына жеке тоқталып, Қазақстандағы сала дамуын

тежейтін қандай фактор жəне қалай əсерін тигізетіндігін сипаттайық.
Кесте 1

ҚР іскерлік туризмнің күшті жəне əлсіз жақтарын, мүмкіндіктері мен қауіптерін талдау

Күшті жақтары Əлсіз жақтары
Туризмнің көмекші есептерін енгізу, ол
туризмнің экономикаға нақты салымын
бағалауға мүмкіндік береді;
Туристік индустрия инфрақұрылымының болуы;
Туристік саланың дамуы үшін заңдық жəне
нормативті –құқықтық негіздің болуы:
Халықаралық нарықта бизнес-туризмге жоғарғы
қызығушылық;
Кадрлық ресурстармен қамтылуы:
Оңтайлы географиялық орналасу;
Шетел компаниялары үшін нарықтың
тартымдылығы.

Инфрақұрылымның халықаралық талаптарға сай
келмеуі;
Инвесторларға преференция жəне салықтық
жеңілдіктердің, дотация тетіктерінің жоқтығы;
Қазақстанда бизнес туризмге деген тəсілдер мен
мемлекеттік саясат қалыптаспаған;
Кадрларды даярлау бағдарламалары нарық
сұранысына жауп бермейді.

Мүмкіндіктер Қатерлер
Жаңа жұмыс орындарын ашу;
Халықаралық туристік қызмет нарығында
Қазақстанның жоғарғы деңгейде танылуы, ол өз
алдына бюджетке табыс жəне инвестиция легін
қамтамасыз етеді;
Ұлттық турөнім жасау:
Кіру жəне шығу туризмі бойынша туристік
лектің көбеюі.

Туристік лек көлемінің төмендеуі:
Инвестициялық белсенділіктің төменгі деңгейі:
Туризм үшін қолайсыз ел бейнесі қалыптасып
қалуы жəне Қазақстанның инвестициялық
тартымдылығының төмендеуі.

Ескерту – авторлармен құрастырылды

Туристік бизнестегі ең басты шектеуші факторлардың бірі болып туризм
индустриясының материалды база мүмкіншілігінің төмен болуы. Шет ел туристеріне сапасыз
туристік өнімді ұсынудың негізгі себебі облыс орталықтарында, сəйкес кластағы
мейманханалардың болмауы, жұмыс жасап жатқан мейманхана базаларының 80% ескірген,
өйткені  мейманханалардың көпшілігі өткен жүз жылдықтың 60-шы жылдары салынған. 90
жылдардың басынан бастап орта есеппен 600 мейманханаға дейін жабылды жəне 2000
жылдың басынан мейманханалардың жалпы саны 300-ді құрады,    2003жылдың басында
барлық мейманхана санынан мемлекеттік иелікте  7,3% болды.  Жеке меншікте 85,8% болды
жəне  6,9% мөлшеріндегі мейманхана шет ел азаматтарына тиесілі болды. Республика
бойынша барлық мейманханалардың қомақты бөлігі қалалық жерлерде орналасқан ол 94%-
ды құрайды,  ал қалған  6%  ауылдық жерлерде орналасқан.  Осы көрсеткіш ауылдық
жерлердің дамымағанын сипаттайды. Туристер үшін ең тартымды мейманханалар Алматыда
орналасқан (50,7%), Атырау облысында (13,7%), Астанада (8,1%), Қостанай облысында
(6,9%) жəне Батыс-Қазақстан облысында (5,4%). Бөлмелердің орташа сиымдылығы 2 адам,
яғни осы көрсеткіштер арқылы мейманханалар сапалы қызмет көрсете алатынын байқаймыз
[2].

Стандартты түрде жабдықталған қазақстандық орташа мейманхана номері екі
бөлмеден тұрады, ванна туалетімен, екі бір адамдық жатын орын, теледидар, тумба, журнал
үстелі жəне киім сөресі.  Əрине, мейманхананың жоғарғы комфортты номерлерінде жұмсақ
диван, телефон, интернет, тоңазытқыш, мини-бар жəне қонақ бөлмесі, кабинет жəне жатын
бөлме бар. Мұндай бөлмелер де бар, бірақ көп емес, болса да өте қымбат. Елдегі
мейманханалардың көбі стандартты жабдықталған номрлерге қанағаттанатын  қазақстандық
туристерге арналған.

Орналастыру жүйесімен бірге ел ішінде көп турларды қамтамасыз ететін транспорт
жағдайы да жетілдіруді қажетсінеді. Туристердің көпшілігіне қалааралық автобустармен
қатынасу ұсынылады, олар əрине көбіне комфортабельді болмайды. Автокөліктік база
кəсіпорынында комфортабельді автобустар болса да, оның басым бөлігі жаңа емес, көп
жылғы қолданыстан кейін шет елден əкелінген. Осының негізінде де автобус  парктерінің
қолдануға жарамдылық сəйкестігі туралы қорытынды жасауға болады.

Егер турды транспорттық қамтамасыздау темір жол көлігінің көмегімен
қанағаттандырылса, онда бұнда да кемшіліктер бар:

-   республика бойынша көп поездар 20 жылдан астам уақыт қолданыста;
- Алматыдан «шоп-туристтер»  əр жақтарға ағылады, оның өзі (сансыз сөмке,

түйіншек-бума) көптеген ыңғайсыз жағдайлар тудырады;
- поездегі қызмет көрсету персоналдарының дайындық деңгейі европалық

стандарттан əлде қайда артта қалған;
- қазіргі вагондардың жағдайы жол жүру кезінде поездарда өзін комфортты сезінуге

мүмкіндік бермейді, бұл өз алдына темір жол көлігімен жүретін туристер санын қысқартады
[3].

Бірақ, осы кемшіліктерге қарамастан қазақстандық туристтер, шет елден келуші
туристер де көбінесе көліктің автобус түрімен саяхаттаудан гөрі темір жол көлігімен
саяхаттауды қалайды. Мысалы, шет ел туристері көбінесе əуе көлігінің қызметіне жүгінеді,

жалпы шетел туристері санының – 94,7%-ы. Темір жол көлігін – 3,3% көлеміндегі туристер
қалайды. Автобуспен 0,4% мөлшеріндегі туристер саяхаттайды, ал қалған  1,6% туристер
саяхат үшін басқа құрлықтағы көліктерді қолдануды ұйғарады. Қазақстандық туристерге
қатысты, бірінші орында əуе көлігі тұр  (74,4%), одан кейін қалааралық автобустар (14,8%),
үшінші орында темір жол көлігі (9,9%), ең соңғы орында басқа құрылықтағы көліктер (0,9%).
Негізгі темір жол тасымалдаушысы–  АҚ ҰК «Қазақстан темiр жолы»  14  бағыт бойынша
жолаушылар тасымалын атқарады [4].

Егер əуе көлігі бойынша сөз қозғайтын болсақ, елдің туристік саласы инфрақұрлымын
құрайтын  жолаушы тасымалының осы түрі ғана сəйкес деңгейде. Бүгінде республиканың
халықаралық əуе жол жиегі Германияға, Индияға, БАƏ, Турцияға, Италияға, Корея
Республикасына, Венгрияға, Израильге, Қытайға, Тайландқа ұшуды жүргізіп отыр. Негізгі
əуе тасымалдаушы – ол «Эйр Астана». Республикадағы əуе көліктерін тиісті деңгейде ұстау
шетел туристері үшін елдің тартымдылығын арттыратыны белгілі.

Бүгінде республикаға алты алыс шетел əуе компанияларының ұшуы  жүйелі түрде
орындалады. («KLM», «Lufthansa», «British Airlines», «Asiana Air Arabia», «China South
Airlines», «Turkish Airlines»). Ұлттық əуе тасымалдаушы «Эйр Астана» Турцияға,
Германияға, Қытайға, Оңтүстік Кореяға, Таиландқа, Ұлыбританияға, Индияға, БАƏ,
Нидерландыға жүйелі түрде рейстер жасайды. Қазақстанның үлкен географиялық
территориясына байланысты əуе көлігінің маңызы өте зор жəне баламасы жоқ болып
табылады. Қазақстанда 22 ірі əуежолы, оның 15 халықаралық қызмет көрсетеді. Сала үшін
аса маңызды болып Европа мен Азия арасындағы жолаушы əуе тасымалдау транзиті
табылады.

Соңғы ірі инвестициялық жобалар:
- Астана қаласында жаңа əуежол кешен құрлысы;
- Атырау қаласында əуежолда жаңа ұшу-қону жолағының құрлысы;
- Алматы əуежолында заманауй жолаушы терминалы құрлысы;
- Ақтөбедегі əуежолда ұшу-қону жолағын қайта жөндеуден өткізу;
- Актаудағы əуежолда ұшу-қону жолағын қайта жөндеуден өткізу;
- Ақтау Халықаралық əуежолындағы заманауй жолаушы терминалының құрлысы.
Қазақстанда əуежолдық алымдар жəне əуе билеттер бағасы (Ресеймен, Батыс

Европамен салыстырғанда) айтарлықтай жоғары, ол əрине елдегі əуе көлігінің дамуына кері
əсерін тигізбей қоймайды. 2013 жылы 7,5 млн. жолаушы тасымалданды [5].

Қазақстанда іскерлік туризмнің дамуының нақты алғышарттары бар, үрдіс
республикадағы туризм инфрақұрлымының дамымауынан тежелуде.  Инфрақұрылымдық
мəселелерді тиімді шешу Қазақстандағы туризмнің дамуы Тұжырымдамасын жүзеге асыруға
мүмкіндік береді, тұжырымдамаға сəйкес 2020 жылға дейін ІЖӨ құрамындағы салымы  2,4
тен  7 млрд  АҚШ долларына дейін, ал туризмдегі жұмысбастылық – 270 мың адам мөлшерін
құрайды деп болжанған.

